Uticaj  ambrozije  na zdravlje ljudi
· Polen ambrozije spada u specifične agense koji zagadju vazduh. Nespecifični agensi, kao što su SO2, NO2, CO,  uz djelovanje UV zraka izazivaju povećanu produkciju polena ambrozije i promjene  hemijskog sastava jedinjenja koji su sastavni dijelovi polenovih zrna i time povećavaju  broj alergogenih proteina. 

· Ovom činjenicom se objašnjava značaj aerozagadjenja za povećan broj alergijskih respiratornih bolesti (bolesti disajnih puteva).
· Wayne i saradnici su dokazali da duplo veća koncentracija CO2 stimuliše produkciju polena za 62% 

· Ziska i saradnici predvidjaju da će za pedesetak godina produkcija polena ambrozije biti  duplo veća, zbog zagrijevanja planete i zagadjenja vazduha, a zbog toga se sigurno moze očekivati i povećanje broja oboljelih od alergijskih bolesti respiratornog trakta.

· Ispitivanja su dokazala da zrna polena sadrže proteaze koje u 30 do 90% slučajeva direktno oštećuju epitel disajnih puteva jer se ne mogu efikasno neutralisati od strane antiproteaza.
Polen ambrozije izgleda kao kugla sa šiljcima, odnosno ima male “kukice” kojima se zakači za sluzokožu gornjih disajnih organa,čime spriječava brzu eliminaciju  i tako stvara velike alergijske probleme.

· Ambrozija cvjeta u kasno ljeto i početkom jeseni prizvodeći pelud. Svaka biljka proizvede oko stotinu miliona zrnaca peludi svake godine.
· Zrnce peludi ima dobre aerodinamičke osobine i može “putovati” i do 300 kilometara dnevno. 
· Koncentracija polena najveća je u jutarnjim satima i prijepodne.
· Nakon kiše koncentracija polena u vazduhu se smanjuje.
· Alergije predstavljaju bolesti modernog čovjeka i posljednjih desetak godina  su u znatnom porastu. 

· Polen ambrozije je izrazito alergogen (spada u najpotentnije alergene). 
· Smatra se da je oko 10 posto stanovništva alergično na njen polenov prah.

· Prag koji izaziva reakciju je vrlo nizak - manje od 20 zrnaca peludi po kubnom  metru vazduha. 

· Simptomi nisu uvijek opasni po život, ali smanjuju efikasnost u poslu, te uzrokuju značajne gubitke radnih dana. 

Primijećen je: povećan broj hospitalizacija, povećan broj posjeta hitnoj pomoći, kao i povećan broj izostanaka sa radnog mijesta i u školi u vrijeme pojačane koncentracije polena ambrozije u vazduhu. Sve ovo utice na: društvenu aktivnost, izbor karijere, kućne  poslove, sportsku aktivnost, fizičku  aktivnost, san i uopšte na način života osoba koje imaju problem sa alergijom na ambroziju.

Simptomi alergije mogu se manifestovati na više kliničkih načina:    
· -Promjene na koži u vidu crvenih pečata i svraba a mogu da nastanu i komplikacije na organima za varenje, praćene povraćanjem, grčevima i dijarejom,

· -kihanje (više od deset puta uzastopno),
· -svrbež nosa,
· -vodeni iscjedak iz nosa, 

· -pečenje u očima, 

· -oteklina kapaka, 

· -otežano disanje,
· Kao čest problem uz alergijsku hunjavicu razvija se i astma,
· Astma u kliničkoj slici ima napade gušenja uz „sviranje” u prsima, kašalj, noćno buđenje zbog otežanog disanja, te slabiju toleranciju fizičkog napora. U težem obliku može biti opasna po život, a često je uzrok invalidnosti.

· Osobe koje su “umjereno”osjetljive na ambroziju neće imati smetnje kod koncentracije do 200 zrnaca polena na 1 kubni metar vazduha,
· Kod koncentracije od 200 do 1000 zrnaca polena kod većine osjetljiv osoba pojaviti će se simptomi, 

· Ako koncentracija pređe 1000 zrnaca u jednom kubnom metru vazduha simptomi će biti jako izraženi.

· Kod izrazito osjetljivih ljudi već 20 zrnaca polena u jednom kubnom metru vazduha mogu izazvati alergijsku reakciju.
·   “Jednom alergija-uvijek alergija”,

· Liječenje se provodi uzimanjem odgovarajućih lijekova (npr.antihistaminika, kod osoba koje nemaju teži oblik alergije). 
· Kada je u pitanju astma potrebno je dugotrajno liječenje-cijelog života. Liječenje kortikosteroidima, koji se daju u obliku tableta, otopina za inhalacije ili pumpicama(ali uvijek uz savjet i preporuku doktora).
· Edukacija osjetljivih bolesnika i preventiva je vrlo značajna mjera u borbi protiv alergijskih reakcija izazvanih polenom ambrozije.
          Osim  mjera liječenja, u vrijeme najveće koncentracije peludi treba uraditi :               
· -Izbjegavati izlazak iz kuće od pet sati ujutro do deset sati prijepodne, kada je najveća koncentracija. 

· -Držati zatvorene prozore od stana ili automobila na putovanju, kako pelud ne bi ulazila. 

· -Slobodno vrijeme provoditi na mjestima gdje nema ambrozije,npr.veća nadmorska visina,

· -Radove izvan kuće obavljati neposredno nakon prestanka kiše, kada je koncentracija peludi najmanja (kiša ispire pelud), kasno poslijepodne ili predveče.
· -Prati kosu i tuširati se prije spavanja kako bi se odstranila tokom dana nakupljena pelud ali i često prati ruke. 

· -Izbjegavati pušenje, sprejeve protiv insekata i slične iritanse jer pojačavaju simptome alergije. 

· -Ne sušiti odjeću ili cipele izvan kuće. 

· -Ne izlaziti iz kuće za vrijeme suvih i vjetrovitih dana.
· -Ako postoji mogućnost korisno je informisati se o koncentraciji peludi u vazduhu i ponašati se prema tome.

· Neophodno je aktivno učestvovanje u svim aktivnostima  suzbijanja ambrozije. 
· Čak i u slučaju da vi ili vaši ukućani ne bolujete od tog ili nekog drugog oblika alergije, obratite pažnju na pojavljivanje te biljke u vašoj okolini.

· Nikad ne možete biti sigurni da ta neugodna biljka sutra neće i kod Vas izazvati neugodne alergijske simptome.
· Alergijske bolesti nije moguće uspiješno liječiti bez prevencije.Najbolji način liječenja je ne imati nikakav kontakt sa tom biljkom i njenim polenom,u tom slučaju ne bi imali nikakve reakcije,pa liječenje ne bi bilo potrebno.
· U preventivne mjere ,osim aktivnosti uništavanja ambrozije, izuzetno je značajan podatak o količini peludi u vazduhu, jer simptomi bolesti koreliraju s tom količinom peludi. 

· Oboljeli  bi trebali imati mogućnost da  planiraju svoje aktivnosti ovisno o tome koliko je zrnaca peludi u vazduha toga dana.

· Temeljni cilj svih aktivnosti u borbi sa ambrozijom treba biti smanjenje koncentracije peludi ambrozije ispod koncentracije koja uzrokuje alergijske reakcije.

